
Swyddogion Cyswllt
Newydd

Mae CYD a consortia'r siroedd wedi datblygu
rhwydwaith o Swyddogion Cyswllt yn barod. Mae
chwech ohonyn nhw yn y maes yn barod ac 'rydym yn
edrych ymlaen at y posibilrwydd o benodi sawl un eto
yn y dyfodol. Os oes gennych chi unrhyw angen neu
awgrymiad ynglyn â gweithgareddau i ddysgwyr yn
eich ardal, cysylltwch â nhw. Dyma'r enwau, ardaloedd
a'r rhifau ffôn (o'r chwith i'r dde):

Eirlys Wynn Tomos
Delma Thomas
Julie Brooker
Dafydd Gwylon
Gwyneth Rowlands

(01745) 813714 Gorllewin Clwyd
(01686) 688538 Gogledd Powys
(01766) 830712 Gwynedd

(01834)813249 Dyfed
(01591)610975 DePowys

Elwen Lloyd Roberts (01490)420223 Dwyrain Clwyd

JACI TAYLOR
- Cadeirydd Newydd

I /
Etholwyd Jaci Taylor fel Cadeirydd CYD yn y Cyfarfod
Cyffredinol Cenedlaethol eleni. Mae'n ei chyflwyno ei
hun ar dudalen 3. Bydd ein cyn-Gadeirydd, Shirley
Williams, yn parhau mewn cysylltiad â'r Pwyllgor
Gwaith Cenedlaethol fel Swyddog Bugeilio.

Noddwyd y rhifyn hwn gan:

AAC
Awdurdod Afonydd Cenedlaethol
Rhanbarth Cymru



CYD

Llywydd Anrhydeddus:
Yr Athro Bobi Jones

Cadeirydd: Jaci Taylor
Is-gadeirydd: Neil Baker

Ysgrifennydd: Lona Davies
Trysorydd: Arthur Burt

Cadeirydd y Pwyllgor Cyllid: Emrys Wynn Jones

SwyddfaCYD, YrHenGoleg
Heol y Brenin, Aberystwyth,

Dyfed, SY23 2AX
Ffôn/ffacs 01970 622143

Swyddog Ymholiadau: Chris Smith

Mae CYD yn elusen gofrestredig (rhif 518371)

Golygydd Cadwyn CYD
Fran Disbury, Noddfa

Terrace Row, Tre-Taliesin
Machynlleth, Powys SY20 8JL

Ffôn: 0970 832214

Mae Cadwyn CYD yn ymddangos pedair gwaith y
flwyddyn.

Dyddiadau cyhoeddi:
lSMawrth 15 Mehefin 15 Medi 5 Rhagfyr

Dyddiad cau ar gyfer erthyglau, newyddion ac ati:
3 wythnos cyn cyhoeddi.

Dyddiad cau ar gyfer hysbysebion (copi barod
i'r camera): bythefnos cyn cyhoeddi.

Mae'n bosibl i rai sefydliadau/grwpiau addysg
baratoi rhifyn o Cadwyn CYD.

Cysylltwch â'r swyddfa.

TAL AELODAETH 1995/96

Aelodaetb i unigolion
£5
£2 i fyfyrwyr, pensiynwyr a'r di-waith

Aelodaeth Corfforaethol
£20 i fudiadau gwirfoddol
Dim llai na £50 i gyrff cyhoeddus a phreifat

Aelodaeth unigolyn am oes
£100

Ffarwelio ag Ellen ac
Anne

Yn ystod cyfarfod diwethaf y Pwyllgor Gwaith
Cenedlaethol 'roedd rhaid i ni ddweud ffarwel i'n
Cyfarwyddydd egniol, Ellen ap Gwynn, ac i un o'n
Swyddogion Cyswllt, Anne Richards. Oherwydd
gweithgareddau diweddar Bwrdd yr Iaith 'doedd hi
ddim yn bosib i gadw sgiliau a brwdfrydedd Anne ac
Ellen a bydd pawb sy wedi gweithio gyda nhw'n
teimlo'r golled. Mae Ellen wedi derbyn swydd fel
Swyddog Gwledig gyda CGGC ac mae Anne wedi
mynd yn ôl i ddysgu. Estynnwn ni ein dymuniadau
gorau i'r dwy yn y dyfodol.

CYNNIG I DDYSGWYR
gan Menter Taf Elái

Bydd tri chwrs Wlpan i ddechreuwyr yn dechrau yn
ystod y Gaeaf. Trefnir y cyrsiau hyn gan Goleg
Priofysgol Cymru Caerdydd. Y gost yw £73 am 27
dosbarth hyd at y Nadolig gyda chwrs arall yn dilyn
ar ôl y Nadolig.

Pontypridd
Nos Lun/Fawrth/Iau
Dydd Llun/Mercher/Iau
Ysgol Gyfun Llanhari
Nos Lun/Mercher/Iau

2 Hydrefymlaen
7-9 y.h.

10-12 y.b.
6 Tachwedd ymlaen

6:45-8:45 y.h.

Mae Menter Taf-Elái yn cynnig grantiau bychain i
helpu pobl sydd yn dysgu'r Gymraeg i sefyll
arholiad, gwneud cwrs arall megis cwrs preswyl neu
brynu deunyddiau dysgu. Dosbarthwyd dros £500
mewn grantiau bychain llynedd ac Thagwelir y bydd
swm tebyg yn cael ei dosbarthu eto eleni. Hoffai
Menter Taf-Elái gydnabod ymdrechion dysgwyr yr
ardal sydd yn codi yr arian yma er mwyn ei
dosbarthu i ddysgwyr eraill.

Am fanylion pellach:
Steffan Webb

Swyddog Datblygu Menter Taf-EIái
01443 226386



Cyfarchion o'r Gadair

Fel un o sulfaenwyr CYD ac aelod o gangen CYD
Ardal Aberystwyth ers 1982, a Chadeirydd
Cenedlaethol CYD 1995/96, mae'n bleser o'r mwyaf i'ch
cyfarch gan edrych ymlaen at flwyddyn Uawn
gweithgarwch a chyfeillgarwch. Mae'n fraint ac yn
anrhydedd i fod yn gadeirydd ar gymdeithas sy ar fin
datblygu a chydio'n gryfach nag erioed, gyda
Swyddogion Cyswllt wedi'u penodi yng Ngwynedd,
Clwyd, Powys a Dyfed hyd yma, i ysgogi a threfnu
gweithgareddau cymdeithasol difyr ar gyfer dysgwyr a
Chymry Cymraeg.

Dros y blynyddoedd dw i wedi cael fy ysbrydoli gan
sawl person, ac mae sawl un wedi dylanwadu arnaf
hefyd - diolch iddynt am fy ngnhynorthwyo i groesi'r
bont, yn enwedig fy ffrind Felicity Roberts am ei ffydd
ynof fel athrawes Gymraeg. Wrth ddysgu Cymraeg fy
hun fel dysgwraig ac athrawes dw i wedi cael llawer o
hwyl, ac wedi gwneud llawer o ffrindiau mewn
dosbarthiadau Cymraeg a gweithgareddau CYD. Dw i
wedi teimlo embaras hefyd, wrth ynganu rhai geiriau'n
anghywir, fel gofyn am raw yn fy niod, a'r boen o
gamdreiglo, ond gydag amser mae popeth yn gwella.
Dw i'n berson sy'n cael syniadau - maen nhw'n Uifo i'm
pen yn ddi-ri, heb i mi wneud dim, a dw i'n gobeithio
byddant yn Uifo cyn rwydded ag erioed er lles y
Gymdeithas.

Logo CYD
Rhaid i ni ddiolch i'r diweddar Dan Lynn James am un
o'r pethay mwyaf pwysig sy gynnon ni heddiw, hynny
yw, LOGO CYD. Mae mor syml - dau berson yn
wynebu'i gilydd, yn siarad - sgwrsio - llefaru, a dyna
beth yw CYD, dau berson yn siarad Cymraeg.
Hwyluso'r sgwrs 'na yw nod CYD - galluogi'r ddau
berson i ddod ynghyd i sgwrsio yn y Gymraeg, un yn
ddysgwr/aig a'r llall yn siaradwr/aig r(h)ugl y Gymraeg.

Dyfodol CYD
Mae llawer ohonoch chi wedi bod yn gofyn beth yw
hanes CYD ers i ni golli'n grant canolog. "Roedd cryn
dristwch wrth ffarwelio â'r Cyfarwyddydd, Ellen ap
Gwynn a'r Swyddog Cyswllt, Anne Richards ar y
nawfed o Fedi, ond 'roedd rheswm i lawenhau hefyd
wrth i ni groesawu'r chwe swyddog cyswllt i'n plith.
'Does dim swyddogion cyswllt wedi'u penodi ar gyfer
Gorllewin Morgannwg, Morgannwg Ganol a Gwent,
ond mae'r sefyllfa dan drafodaeth ar hyn o bryd. Trwy
haelioni Cyngor Dosbarth Meirionydd bydd modd i
CYD hysbysebu am Swyddog Cyswllt arall i weithio ym
Meirionydd cyn bo hir.

Mae swyddi'r Swyddogion Cyswllt eraill yn cael eu
hariannu gydag arian sy wedi ein cyrraedd trwy'r
Consortia, arian gan Fwrdd yr Iaith Gymraeg ydy o,
arian a ddyfamwyd i'r consortia er mwyn iddynt
ddarparu gweithgareddau cymdeithasol i ddysgwyr.
Ond dewisodd y Consortia wneud y gwaith hwn drwy

ddefhyddio CYD fel asiant gyda'r holl rwydwaith a'r
cysylltíadau gennym yn barod. Nid oedd modd i ni gael
yr arian yn uniongyrchol gan y Bwrdd, ac fel y gallwch
ddychmygu mae wedi achosi llawer mwy o waith i ni -
diolch i Ellen am wneud y rhan fwyaf o'r gwaith cyn
iddi adael.

Bydd CYD yn wynebu'r her newydd o greu rhwydwaith
cenedlaethol dan arweiniad Swyddogion y Pwyllgor
Gwaith, ac yn ystod y misoedd nesaf byddwn ni'n
chwilio am nawdd i ariannu prosiectau cenedlaethol
newydd. Dan ni'n gobeithio codi digon i ariannu'r
gwaith craidd, hynny yw, y costau gweinyddol, ac yn y
pen draw penodi cyfarwyddydd.

Mae gan bob un ohonoch chi sydd yn gysylltiedig â'r
Gymdeithas ran bwysig iawn i chwarae yn ystod y
misoedd nesaf, trwy fod yn gefri i'ch Swyddog Cyswllt
gan gynnig eich syniadau ac awgrymiadau am y math o
weithgareddau a fyddai'n apelio atoch.

Gofiwch fod modd cysylltu â'n Swyddog Ymholiadau,
Christine Smith, yn Swyddfa CYD rhwng 9.30 a 3.30
dydd Llun, dydd Mercher a dydd Iau neu adael neges ar
y peiriant ateb ffôn. Dan ni'n edrych ymlaen at glywed
eich newyddion hefyd.

Jaci Taylor

Euro Walk 2000
Iwerddon De a'r Gogledd

Ym mis Hydref 1995, bydd pobl Iwerddon, Ewrop a'r byd
yn dathlu ei blwyddyn o heddwch. Mae Eurowalk
Iwerddon yn siwrnai arbennig i gefnogi prosiectau sy'n
cynnal cyfeillgarwch, gobaith ac iechyd yn yr amser hwn o
newid hanesyddol.

Cynhelir gweithgareddau amrywiol ledled Iwerddon ac
hef d yn Gogledd Cymru. Am wybodaaeth pellach,
cysyllter â Paulette Agnew (Cyd-lynydd Eurowalk)

d/o 15 Ffordd Caergybi,
BANGOR, LL57 2EG
Ffôn: 01248 370076

Atebion i groesair (rhif 21)

Ardraws: l.Cyfandir 10. Ymeffeithiol 11. Ri 12. Fe
13. Adran 14. Oer 15. Eiddo 16. Wyr 17. Isaf 19. Ci
21. Cwrw 22. Ymwelwyr 24. Yntau
Ilawr: l. Cyfarwyddyd 2. Ym 3. Fe 4. Affrae 5. Neídr
6. Di 7. Ithfaen 8. Rieni 9. Glawog 14. Oriawr 18. Ail
20. IV 21. Cyn 23. Wy


